
XORIJIY MOLIYAVIY RESURSLAR VA ULARNING
[IQTISODIY O'SISH SIFATINI TAMINLASHDAGI
O‘RNI

Xomidova Kamola G'olib qizi
Toshkent davlat igtisodiyot universiteti tayanch doktoranti
ORCID:0009-0006-9031-1073

Annotatsiya. Ushbu maqolada xorijiy moliyaviy resurslarning mamlakat igtisodiy rivojlanishidagi ahamiyati hamda ularning
igtisodiy o'sish sifatiga ta’siri tahlil gilinadi. Tadgiqot doirasida to‘g‘ridan-to‘g‘ri xorijiy investitsiyalar, tashqi garzlar hamda
xalgaro moliya institutlari tomonidan ajratiladigan mablag‘larning igtisodiy o‘sishga ta’siri o‘rganiladi. Shuningdek, xorijiy
moliyaviy resurslarni jalb etish jarayonlari, ularning igtisodiyot tarmoglariga yo‘naltirilishi va ushbu jarayonlar natijalari
yoritib beriladi. Magolada xorijiy moliyaviy resurslardan ogilona foydalanish igtisodiy o‘sishning bargarorligini ta’minlash
hamda milliy igtisodiyot rivojlanishini go‘llab-quvvatlashda muhim omil ekani ilmiy jihatdan asoslab beriladi.

Kalit so'zlar: moliyaviy resurslar, xorijiy investitsiyalar, igtisodiy osish, igtisodiy o‘sish sifati, investitsiya faolligi, texnologik
yangilanish.

Abstract. This article analyzes the role of foreign financial resources in the economic development of a country and their
impact on the quality of economic growth. The study examines the effects of foreign direct investment, external debt, and
funds allocated by international financial institutions on economic growth. In addition, the processes of attracting foreign
financial resources, their allocation across economic sectors, and the outcomes of these processes are discussed. The
article provides a scientific justification that the rational use of foreign financial resources is a key factor in ensuring the
sustainability of economic growth and supporting the development of the national economy.

Key words: financial resources, foreign investment, economic growth, quality of economic growth, investment activity,
technological modernization.

AHHOTauus. B crtatbe aHannanpyetTca 3HadeHne MHOCTPaHHbIX (PMHAHCOBbIX pecypcoB B 3KOHOMUYECKOM pPa3BUTUU
CTpaHbl, a TakkKe WX BMAUSHME Ha Ka4yeCcTBO 3KOHOMWMYECKOro pocTa. B pamkax mccrnemoBaHus paccmaTpuBaeTcs
BO34ENCTBME MPSAMbIX NWHOCTPAHHbIX MHBECTULMIN, BHELIHEro Aofra W CPeacTB, NpesocTaBiseMblX MeXAyHapOo4HbIMU
MHaAHCOBbLIMU MHCTUTYTaMun, Ha 9KOHOMUYECKMI pocT. KpoMe Toro, ocBeLLatoTCs NPoLeCChl MPUBIEYEHNS MHOCTPAaHHbLIX
(PMHAHCOBbIX pecypcoB, ux pacnpepneneHme no orpacsidMm 3KOHOMUKM U pe3yrbraTbl OaHHbIX NpouecCoB. B crartbe
Hay4HO 000CHOBbLIBAETCS, YTO paumnoHaribHOe NCNofb30BaHNE NHOCTPAHHbLIX (PMHaHCOBLIX pPecypCoB ABNAETCA BaXKHbIM
dakTopom obecneyeHus yCTOVI‘-IVIBOCTVI 9KOHOMMWYECKOrO pocTa U NOALAEPKKN Pa3BUTUS HALMOHAITbHOW 3KOHOMMUKN.

KntoueBble crnoBa: (bVIHaHCOBbIe pecypcCbl, UHOCTPAHHbIE UHBECTULINN, 9KOHOMMUYECKNN POCT, Ka4eCTBO 3KOHOMMYECKOro
pocTa, UHBECTULIMOHHAaA aKTUBHOCTb, TEXHONTIOIrM4ecKkoe obHoBneHue.

KIRISH

So‘nggi yillarda igtisodiy rivojlanishni ta’minlash masalasida moliyaviy resurslar manbalarini kengaytirish
muhim ustuvor vazifalardan biriga aylandi. Ichki moliyaviy imkoniyatlar yetarli bo‘lmagan sharoitda xorijiy
moliyaviy resurslardan foydalanish mamlakat igtisodiyotini rivojlantiish uchun qo‘shimcha imkoniyatlar
yaratmoqda. Xususan, xorijdan jalb etilayotgan investitsiyalar va moliyaviy mablag‘lar ishlab chigarish hajmini
oshirish bilan birga igtisodiy jarayonlarning faollashuviga ham xizmat gilmogda.

Shu bilan birga, xorijiy moliyaviy resurslarning igtisodiy o‘sishga ta’siri nafagat miqdoriy ko‘rsatkichlar, balki
sifat omillari bilan ham chambarchas bog‘liqdir. Jumladan, jalb etilayotgan mablag‘larning gaysi tarmoglarga
yo'naltirilishi, ulardan foydalanish samaradorligi hamda boshgaruv mexanizmlarining takomillashuvi igtisodiy
rivojlanish natijalariga bevosita ta’sir ko‘rsatadi. Amaliy tajriba shuni ko‘rsatadiki, xorijiy moliyaviy resurslardan
ogilona va magsadli foydalanish igtisodiy bargarorlikni mustahkamlash hamda uzoq muddatli igtisodiy o'sishni
ta’minlashda muhim ahamiyat kasb etadi.

O'zbekiston Respublikasi Prezidentining PF—158-son Farmoni' bilan tasdiglangan “O‘zbekiston — 2030”
strategiyasi doirasida mamlakatning investitsion salohiyatini kengaytirish va xorijiy kapitalni faol jalb etish asosiy
strategik vazifalar gatoriga kiritiigan. Mazkur hujjatda 250 milliard AQSh dollari migdoridagi investitsiyalarni
o'zlashtirish, jumladan 110 milliard AQSh dollari xorijiy investitsiyalarni hamda 30 milliard AQSh dollari
miqdoridagi davlat-xususiy sheriklik loyihalarini amalga oshirish belgilangan. Shuningdek, hududlar kesimida
investitsion reyting tizimini joriy etish va ularning investorlar uchun jozibadorligini oshirish orqali hududiy
igtisodiy rivojlanishni jadallashtirish ko‘zda tutilgan.

MAVZUGA OID ADABIYOTLAR SHARHI

Xorijiy investitsiyalarning iqtisodiy o'sishga ta’siri masalasi igtisodiy nazariya hamda amaliy tadgiqotlarda
keng yoritilgan bo‘lib, ko‘plab olimlar ushbu ta’sirni nafaqgat migdoriy ko‘rsatkichlar, balki uning sifat jihatlari orgali
ham baholaganlar. An’anaviy igtisodiy yondashuvlarda investitsiyalar igtisodiy o‘sishni ta’minlovchi muhim omil
sifatida e’tirof etilib, ularning ishlab chiqarish salohiyatini kengaytirish va igtisodiy faollikni rag‘batlantirishdagi
roli alohida ta’kidlanadi.

Neoklassik iqtisodiy o'sish nazariyasi doirasida R. Solou tomonidan olib borilgan tadgiqotlarda
investitsiyalar kapital jamg‘arilishining asosiy manbai sifatida igtisodiy o'sishga hissa qo‘shishi qayd etilgan.
Shu bilan birga, uzoq muddatli va bargaror igtisodiy o'sishni ta’minlashda texnologik taraqgiyot hal giluvchi
ahamiyatga ega ekani alohida ko‘rsatib o‘tiigan [2]. Mazkur yondashuv keyinchalik xorijiy investitsiyalar orgali
ilg‘or texnologiyalar, boshqaruv tajribasi hamda bilimlarning milliy igtisodiyotga kirib kelishini igtisodiy o'sish
sifatini oshiruvchi muhim omil sifatida talgin gilishga ilmiy asos bo'lib xizmat qildi.

Xususan, Borensztein, De Gregorio va Lee o'z tadqiqotlarida xorijiy investitsiyalar igtisodiy o‘sishga nafagat
kapital ogimi orqgali, balki ilg‘or texnologiyalar va bilimlarning gabul qiluvchi mamlakatlarga transferi orqali
ham ta’sir ko‘rsatishini ilmiy asoslab berganlar [3]. Mualliflarning xulosalariga ko‘ra, xorijiy investitsiyalarning
samaradorligi inson kapitali darajasi yetarli bo‘lgan mamlakatlarda yanada yuqori bo‘ladi.

Mahmudov N. M.ning fikricha, xorijiy investitsiyalarning igtisodiyotni rivojlantirishdagi ahamiyati yuqori
baholanadi. Xorijiy investitsiyalar, avvalo, chetdan kapital ogimini ta’'minlaydi. Ichki investitsiyalar asosan ichki
kapital aylanishini faollashtirsa, xorijiy investitsiyalar mamlakat iqtisodiyotiga qo‘shimcha moliyaviy resurslar
kirib kelishini ta’'minlaydi [4].

Bundan tashgqari, professor D. G‘ozibekovning xorijiy investitsiyalar to‘g‘risidagi nazariy qarashlarida
quyidagi fikr ilgari suriladi: “Chet el investitsiyalari bir iqtisodiyot subyekti kapitalini boshga igtisodiyotga
muayyan muddatga bog‘lash bo‘lib, ichki investitsiyalardan risklar ko‘lami bilan farglanadi, huqugiy sharoitlar
va investitsiya muhitining o‘zgarishi bilan tavsiflanadi hamda natijada mamlakatlar va mintaqalar bo‘ylab kapital
harakati yuz beradi” [5].

Shuningdek, iqgtisod fanlari doktori N. Qo‘ziyevaning ilmiy ishlarida xorijiy investitsiyalarning mohiyati
quyidagicha izohlanadi: “Kelgusida foyda olish magsadida kapitalni eksport giluvchi xorijiy davlatlar, yuridik va
jismoniy shaxslarning kapitalni qabul giluvchi mamlakatlarga turli ko‘rinishdagi boyliklar (ko‘char va ko‘chmas
mulk, intellektual boyliklar va boshqalar) hamda ulardan olinadigan daromadlar (foyda, foizlar, dividendlar,
litsenziya va komission mukofotlar, royalti, texnik ta’minot va boshqa to‘lovlar)ni joylashtirishi xorijiy investitsiyalar
sifatida talqgin etiladi” [6].

Demak, xorijiy investitsiyalar iqtisodiy o'sishning nafagat miqdoriy ko‘rsatkichlarini oshirishga, balki uning
sifat jihatlarini, jumladan innovatsion rivojlanish, raqgobatbardoshlik, bandlik darajasi va moliyaviy barqarorlikni
ta’'minlashga ham xizmat giluvchi muhim strategik omil hisoblanadi.

TADQIQOT METODOLOGIYASI

Mazkur tadqiqotda xorijiy moliyaviy resurslarning iqtisodiy o'sish sifatiga ta’sirini tahlil gilishda umumilmiy
hamda igtisodiy tadqiqot usullaridan kompleks tarzda foydalanildi. Tadgiqot jarayonida tahlil va umumlashtirish,
tagqoslash, statistik tahlil hamda dinamik kuzatuv metodlari gqo‘llanilib, ularning natijalari asosida tegishli ilmiy
xulosalar shakllantirildi.

TAHLIL VA NATIJALAR

Investitsiyalarning yalpi ichki mahsulotga (YAIM) nisbatan yuqori ulushga ega bo'lishi davlat tomonidan
infratuzilma, sanoat hamda ishlab chigarish quvvatlarini rivojlantirishga ustuvor ahamiyat berilayotganini
ko‘rsatadi. Mazkur holat uzoq muddatli igtisodiy o‘sish uchun zarur bo‘lgan moddiy-texnik bazaning

1 O'zbekiston Respublikasi Prezidentining “O‘zbekiston — 2030” strategiyasi to‘g‘risidagi Farmoni. 11-09—2023. PF—158. https://lex.uz/
ru/docs/-6600413

shakllanishiga, mehnat unumdorligining oshishiga hamda iqtisodiy o'sish sifatining yaxshilanishiga xizmat
giladi (1-diagramma).

O'zbekiston respublikasida asosiv kapitalga o°zlashtirilgan
investitsivalarning YalMdagi ulushi, foizda

31,5

* f _'-'-‘?‘;45-9
20 26,2 , ’

10

) 2018 2019 2020 2021 2022 2023 2024

Manba: www.stat.uz — Statistika agentligi ma’lumotlari asosida muallif tomonidan tuzildi.

Keltirilgan ma’lumotlar tahlili shuni ko‘rsatadiki, 2018—2024-yillar davomida asosiy kapitalga o‘zlashtirilgan
investitsiyalarning yalpi ichki mahsulot (YAIM)dagi ulushi o‘zgaruvchan bo'lishiga garamay, umumiy ijobiy
tendensiyaga ega bo‘lgan. Xususan, 2018-yilda ushbu ko‘rsatkich 26,2 foizni tashkil etgan bo‘lsa, 2019-yilda
32,9 foizgacha oshgan. Bu davrda investitsiya faolligining kuchaygani hamda igtisodiy o‘sishni jadallashtirishga
garatilgan siyosatning ijobiy samaralari kuzatiladi. 2020-2022-yillarda investitsiyalarning YAIMdagi ulushi
nisbatan pasayib, 26,7 foizgacha tushgan. Mazkur holat global pandemiya sharoitida investitsiya jarayonlarining
sekinlashuvi va tashqi iqtisodiy noanigliklar bilan izohlanadi. 2023-2024-yillarda ko‘rsatkichning yana o'sishi
gayd etilib, 2024-yilda 34,9 foizga yetgani investitsiya faolligining tiklanayotganini hamda asosiy kapitalga
yo‘naltirilayotgan mablag‘lar igtisodiy rivojlanishda muhim rol o‘ynayotganini ko‘rsatadi. Aynigsa, 2024-yilda
erishilgan eng yuqori ko‘rsatkich igtisodiy o‘sishning investitsiyaviy omillarga tayanayotganini tasdiglaydi.

Shubilan birga, asosiy kapitalga kiritilayotgan investitsiyalar tarkibida xorijiy investitsiyalarning ulushi alohida
ahamiyat kasb etadi, chunki ular nafagat moliyaviy resurslar ogimini kengaytiradi, balki ilg‘or texnologiyalar,
boshqgaruv tajribasi hamda xalgaro bozorlar bilan integratsiyani ta’'minlashga xizmat qiladi.

Investitsiyalar, sanoat va savdo vazirligining 2025-yil yakunlari bo‘yicha €’lon gilingan ma’lumotlariga
ko‘ra [7], 2025-yilda jami 43,1 milliard AQSh dollari miqdorida xorijiy investitsiyalar o‘zlashtiriigan bo‘lib, bu
yillik rejaning 124 foizini tashkil etadi. Jumladan, 38,2 milliard AQSh dollari miqdoridagi to‘g‘ridan-to‘g‘ri xorijiy
investitsiyalar hamda xalgaro moliya institutlari va xorijiy hukumat moliya tashkilotlaridan jalb gilingan 4,9
milliard AQSh dollari mablag‘lar o‘zlashtirilgan.

Asosiy investitsiya kiritgan mamlakatlar gatoriga Xitoy (15,5 milliard AQSh dollari), Rossiya, Turkiya,
Saudiya Arabistoni va Birlashgan Arab Amirliklari kiradi.

Shuningdek, 76 ta tuman va shaharda 100 million AQSh dollaridan ortiq xorijiy investitsiyalar o‘zlashtirilib,
jumladan, 27 ta tuman va shaharda 200 million AQSh dollaridan ortiq investitsiyalar amalga oshirilgan. Olmaliq
kon-metallurgiya kombinati (KMK)ning “Yoshlik—I" hamda Navoiy KMKning “Muruntov” loyihalari kabi tog‘-kon
sanoati, metallurgiya, kimyo, farmatsevtika, to‘gimachilik va akkumulyator ishlab chiqarish sohalarida yirik
loyihalar amalga oshirilib, natijada minglab yangi ish o'rinlari yaratildi.

Mintaqaviy investitsiya dasturi doirasida umumiy giymati 12,6 milliard AQSh dollariga teng bo‘lgan 9 868 ta
investitsiya loyihasi foydalanishga topshirildi. Natijada 288,6 ming yangi ish o‘rni yaratildi.

Xalgaro moliya institutlari va xorijiy hukumat moliya tashkilotlari ishtirokida 2025-yilda umumiy giymati 19,4
milliard AQSh dollariga teng 119 ta loyiha amalga oshirildi. Yil yakuniga kelib, 4,7 milliard AQSh dollari (yillik
maqsadning 89 foizi) o'zlashtirildi.

Moliyalashtirishning asosiy yo‘nalishlari energetika, transport infratuzilmasi, suv xofjaligi, kommunal
xizmatlar hamda sog‘ligni saqglash sohalarini gamrab oldi. Ushbu loyihalar doirasida yo'llar, suv ta’minoti
tarmoqlari, gidroenergetika va issiglik elektr stansiyalari, elektr uzatish liniyalari hamda 1 000 ta zamonaviy
avtobus kabi yirik infratuzilma obyektlari foydalanishga topshirildi.

Keltirilgan ma’lumotlar tahliliga ko‘ra, 2025-yilda O‘zbekiston igtisodiyotiga jalb etilgan xorijiy investitsiyalar
hajmi sezilarli darajada oshib, yangi ishlab chigarish quvvatlarining yaratilishiga xizmat qildi. Xalgaro moliya
institutlari va xorijiy hukumat moliya tashkilotlari hisobidan jalb etilgan mablag‘larning asosan infratuzilma va
ijtimoiy ahamiyatga ega sohalarga yo‘naltirilgani igtisodiy o‘sishning bargarorligi hamda hududiy rivojlanishga
ijobiy ta’sir ko'rsatdi. Energetika, transport, suv xo‘jaligi, kommunal xizmatlar va sog‘ligni saglash sohalarida

amalga oshirilgan loyihalar mamlakatning ishlab chigarish va ijtimoiy infratuzilmasini modernizatsiya qilishga
xizmat qildi.

Umuman olganda, 2025-yilda xorijiy investitsiyalarni jalb etish va o‘zlashtirish bo'yicha erishilgan natijalar
O‘zbekiston iqtisodiyotida miqdoriy o'sish bilan birga sifat jihatidan ham ijobiy siljishlar yuz berayotganini
ko‘rsatadi. Bu esa xorijiy moliyaviy resurslardan samarali foydalanish orqgali iqtisodiy osish sifatini oshirish
mumekinligini tasdiglaydi.

Milliy statistika qo‘mitasi ma’lumotlariga ko‘ra [8], 2025-yil 1-avgust holatiga respublikada xorijiy
investitsiyalar ishtirokidagi 16 609 ta korxona faoliyat yuritmogda. Shundan 4 094 tasi qo‘'shma korxonalar,
12 515 tasi esa xorijiy korxonalar hisoblanadi. Sektorlar bo‘yicha tahlil natijalariga ko‘ra, eng katta ulush 35,9
foiz bilan savdo sektoriga to‘g‘ri keladi. Iqtisodiy faoliyat turlari bo‘yicha esa ushbu korxonalar quyidagicha
tagsimlanadi (1-jadval):

1-jadval. Xorijiy investitsiyalar ishtirokidagi korxonalarning faoliyat sohalari bo‘yicha tagsimoti (2025-yil, 1-avgust
holatiga ko‘ra)

Ne Faoliyat sohasi Korxonalar soni (ta)
1 Savdo sohasida 5960

2 Sanoat sohasida 3449

3 Quirilish sohasida 1248

4 Axborot va kommunikatsiya sohasida 1220

5 Turar joy va ovgatlanish xizmatlari sohasida 704

6 Tashish va saqlash sohasida 551

7 Qishlog, o‘'rmon va baligchilik xo‘jaligi sohasida 404

8 Sog'ligni saqglash va ijtimoiy xizmatlar sohasida 197

Tahlil natijalari shuni ko‘rsatadiki, O‘zbekistonda xorijiy investitsiyalar ishtirokidagi korxonalar son jihatidan
sezilarli bo'lishiga garamay, ularning tarmoglar bo'yicha tagsimoti asosan savdo va xizmatlar sektoriga to‘g'ri
kelmogda. Shu bilan birga, yuqgori qo‘shilgan giymat yaratuvchi sanoat, innovatsiya va ijtimoiy sohalarda xorijiy
investitsiyalar ulushining nisbatan pastligi ushbu yo‘nalishlarda investitsiya salohiyatini yanada kengaytirish
imkoniyatlari mavjudligini ko‘rsatadi. Shu bois, xorijiy moliyaviy resurslarni jalb etishda ularning fagat migdoriy
hajmiga emas, balki igtisodiy o'sish sifati va bargarorligiga qo‘shadigan hissasiga ustuvor ahamiyat berish
magsadga muvofiqdir.

XULOSA VA TAKLIFLAR

Xorijiy investitsiyalarning ishlab chigarish sohalariga yo'naltirilishi igtisodiy o‘sishni nafagat migdoriy
jihatdan, balki sifat jihatidan ham yaxshilashda muhim omil hisoblanadi. Chunki to‘g‘ridan-to‘g‘ri xorijiy
investitsiyalar real sektorni rivojlantirish orgali ishlab chiqarish quvvatlarini kengaytirish bilan birga, texnologik
yangilanish va tarkibiy o‘zgarishlarni jadallashtiradi.

Shu jihatdan, xorijiy investitsiyalarning ishlab chiqarishga yo‘naltirilishi igtisodiy o'sish sur’atlarini oshirish
bilangina cheklanib golmasdan, uning sifat ko‘rsatkichlari — bandlik darajasi, mehnat unumdorligi, texnologik
rivojlanish va eksport salohiyatini kompleks tarzda yaxshilashga xizmat giladi.

Yuqoridagi xulosalardan kelib chigib, xorijiy investitsiyalarning igtisodiy o‘sish sifatiga ta’sirini yanada
kuchaytirish maqgsadida quyidagi takliflarni ilgari surish magsadga muvofiq deb hisoblanadi:

Xorijiy investitsiyalarni yuqori qo‘shilgan giymatga ega ishlab chigarish tarmoglariga yo‘naltirishni
kengaytirish, xususan, sanoatni chuqur qayta ishlash hamda innovatsion sohalarni ustuvor rivojlantirish.

Xorijiy investitsiyalar samaradorligini baholash tizimini takomillashtirish, bunda investitsiya loyihalarining
igtisodiy o'sish sifati, bandlik va texnologik rivojlanishga ta’sirini aks ettiruvchi indikatorlardan foydalanish.

Xalgaro moliya institutlari bilan hamkorlikni chuqurlashtirish, ularning moliyaviy resurslarini asosan
energetika samaradorligi, “yashil igtisodiyot” va infratuzilma loyihalariga yo‘naltirish orqgali uzoq muddatli
bargaror rivojlanishni ta’minlash.

Mahalliy kadrlar salohiyatini oshirish va texnologiya transferini rag‘batlantirish, xorijiy investitsiya loyihalari
doirasida malakali mutaxassislar tayyorlash hamda bilim almashinuvi mexanizmlarini kengaytirish.

